Ա Մ Փ Ո Փ Ա Թ Ե Ր Թ
«Հայաստանի Հանրապետության  կառավարության 2022 թվականի օգոստոսի  11-ի N 1313-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման  նախագծի ընդունման 
	1. ՀՀ տարածքային կառավարման և ենթակառուցվածքների նախարարություն 

	28.09.2022թ.

	
	N ԳՍ//25843-2022

	«Հայաստանի Հանրապետության կառավարության 2022 թվականի օգոստոսի 11-ի N 1313-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը քննարկվել է մարզպետարաններում ու համայնքներում և հավանության արժանացել։ 
Նախագծի վերաբերյալ առաջարկությամբ է հանդես եկել ՀՀ Արագածոտնի մարզպետարանը, որը կցում ենք գրությանը։
Միաժամանակ հայտնում ենք, որ ՀՀ տարածքային կառավարման և ենթակառուցվածքների նախարարությունն առաջարկություններ և դիտողություններ չունի։
	Արագածոտնի մարզպետարան
	«Հայաստանի Հանրապետության կառավարության 2022 թվականի օգոստոսի 11-ի N 1313-Լ որոշման մեջ փոփոխություններ կատարելու մասին» ՀՀ կառավարության որոշման նախագծի ՀՀ Արագածոտնի մարզպետարանը քննարկել է մարզի համայնքների հետ որի կապակցությամբ առաջարկվում է կատարվող փոփոխությունը ուժի մեջ մտնելուց հետո այն տարածվի ոչ թե օգոստոսի 24-ից հետո ծագած հարաբերությունների վրա, այլ որոշման հրապարակումից հետո ծագող հարաբերությունների վրա, քանի որ քաղաքացիներն արդեն իսկ ներկայացրել են ՀՀ կառավարության 2022 թվականի օգոստոսի 11-ի N 1313-Լ որոշմամբ պահանջվող համապատասխան փաստաթղթերը:
	Ընդունվել է։









Մասամբ է ընդունվել։
Նախագծի 1-ին կետի 2-րդ ենթակետը շարադրվել է նոր խմբագրությամբ։

	2. ՀՀ ֆինանսների նախարարություն 

	04.10.2022թ.

	
	N  01/8-1/17139-2022

	«Հայաստանի Հանրապետության  կառավարության 2022 թվականի օգոստոսի 11-ի N 1313-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է։

	3. ՀՀ արդարադատության նախարարություն
	04.10.2022թ.

	
	N /27.4/43605-2022

		1. Նախագծի 1-ին կետի 1-ին ենթակետի համաձայն՝  որոշման 2-րդ կետում «սեպտեմբերի 15-ն» բառերը փոխարինվում է «հոկտեմբերի 10-ն» բառերով: 
Այսպիսով՝ Հայաստանի Հանրապետության կառավարության 2022 թվականի օգոստոսի 11-ի թիվ 1313-Լ որոշմամբ հանձնարարական է տրվել Հայաստանի Հանրապետության մարզպետներին՝  (բացառությամբ Արարատի և Արմավիրի մարզպետների) մինչև 2022 թվականի սեպտեմբերի 15-ը ապահովել համայնքների և Հայաստանի Հանրապետության էկոնոմիկայի նախարարության միջև աջակցության և մոնիթորինգի իրականացման համար նախատեսված գումարների տրամադրման պայմանագրերի կնքումը։ 
Այս առումով անհրաժեշտ ենք համարում նշել, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշման 124-րդ կետի համաձայն՝ «Իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:»:
	Մասամբ է ընդունվել։
Սույն թվականի սեպտեմբերի 13-ից ՀՀ Սյունիքի, Վայոց ձորի և Գեղարքունիքի մարզերում սահմանային ռազմական գործողություններով պայմանավորված իրավիճակը խոչընդոտել է ՀՀ կառավարության 2022 թվականի N 1313-Լ որոշմամբ սահմանված ժամկետում (մինչև 2022 թվականի սեպտեմբերի 15-ը) մարզպետարաններին կատարել սույն որոշմամբ տրված հանձնարարականը, որի արդյունքում էլ անհրաժեշտություն է առաջացել երկարացնելու համայնքների և Էկոնոմիկայի նախարարության միջև պայմանագրերի կնքման համար սահմանված ժամկետները։ Ընդ որում, սահմանված ժամկետը լրանալուց ողջամիտ ժամկետ առաջ հնարավոր չէր կանխատեսել սեպտեմբերի 13-ի սահմանային ռազմական գործողությունները։ Ժամկետը չերկարացնելու դեպքում վերոնշյալ մարզերի մի շարք համայնքներ հնարավորություն չեն ունենա մասնակցել պետական աջակցության ծրագրին, ինչն էլ կհանգեցնի ցորենի ինքնաբավության ապահովման լուրջ խնդրի՝ հաշվի առնելով, որ Գեղարքունիքի և Սյունիքի մարզերը էական տեսակարար կշիռ ունեն աշնանացան ցորենի ցանքատարածությունների շրջանակում։ Հավելենք նաև, որ առկա են Սյունիքի և Գեղարքունիքի մարզպետարանների գրությունները, առ այն, որ պայմանագրերի կնքման, ինչպես նաև տնտեսավարողների կողմից ցանքի կատարման  գործընթացը ռազմական գործողությունների և բնակլիմայական պայմանների պատճառով սահմանված ժամկետում հնարավոր չի եղել կազմակերպել, և անհրաժեշտ է այն երկարացնել։ 

	2. Նախագծի 1-ին կետի 2-րդ ենթակետի համաձայն՝ «Որոշման հավելվածի 12–րդ կետում    , սերմերի հանձնման-ընդունման ակտը, որում պետք է պարտադիր նշված լինեն սերմերի սորտերը բառերը նախատեսվում է փոխարինել (պիտակների քանակը պետք է համապատասխանի մշակության տեխնոլոգիային և ցանքատարածության մակերեսին), Հայաստանի Հանրապետությունում իրականացված սերմերի որակի փորձարկման արձանագրության պատճենները բառերով։»:
	Այս առումով պարզ չէ և անհրաժեշտ է հստակեցնել, թե ինչպես պետք է պիտակների քանակը համապատասխանի մշակության տեխնոլոգիային:
	Ընդունվել է։

	3. Նախագծի 2-րդ կետի համաձայն՝ «Սույն որոշումն ուժի մեջ է մտնում հրապարակմանը հաջորդող օրվանից և գործողությունը տարածվում է 2022 թվականի օգոստոսի 24-ից հետո ծագած հարաբերությունների վրա։»: 
Անդրադառնալով նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից պարզ չէ Նախագծի 2-րդ կետով նախատեսված դրույթի ընդունման անհրաժեշտությունը: 
Ուստի գտնում ենք, որ Նախագծին կից ներկայացված հիմնավորումը լրացուցիչ խմբագրման կարիք ունի:
	Ընդունվել է։

	4.Միաժամանակ, անդրադառնալով Հայաստանի Հանրապետության կառավարության 2022 թվականի օգոստոսի 11-ի N 1313-Լ որոշման նախաբանում որպես լիազորող նորմ կատարված հղմանը, հարկ ենք համարում նշել, որ ՀՀ արդարադատության նախարարության 2022 թվականի օգոստոսի 4-ի N/27.3/34219-2022 գրությամբ նշվել է հետևյալը.
Հայաստանի Հանրապետության կառավարության «Հայաստանի Հանրապետությունում աշնանացան ցորենի արտադրության խթանման 2022 թվականի պետական աջակցության ծրագիրը հաստատելու մասին» որոշման նախագծի (այսուհետ՝ Նախագիծ) նախաբանում որպես Նախագծի ընդունման լիազորող նորմ հղում է կատարված «Կառավարության կառուցվածքի և գործունեության մասին» Հայաստանի Հանրապետության օրենքի 11-րդ հոդվածի 8-րդ մասին, համաձայն որի՝ Կառավարությունն իր ծրագրի հիման վրա պետության ներքին և արտաքին քաղաքականությունը մշակելիս կարող է ընդունել ոլորտային ռազմավարություններ և դրանց կատարումն ապահովող գործողությունների ծրագրեր:
Նկատի ունենալով այն հանգամանքը, որ նշված դրույթը լիազորող նորմ կարող է հանդիսանալ ոլորտային ռազմավարությունների կատարումն ապահովող գործողությունների ծրագրերի համար՝ գտնում ենք, որ Նախագծի ընդունման իրավական հիմք հանդիսացող լիազորող նորմն ունի վերանայման կարիք: 
	Չի ընդունվել։
    Գյուղատնտեսության ոլորտում իրականացվող աջակցության ծրագրերը, այդ թվում սույն  ծրագիրը ուղղված են «Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության» կատարման ապահովմանը։
   Միաժամանակ, հարկ է նշել, որ առկա էր նախադեպ, որ գյուղատնտեսության ոլորտի աջակցության ծրագիրը հաստատվել է Կառավարության կողմից,  որում որպես լիազորող նորմ հղում է կատարվել վերը նշված օրենքի դրույթին։

	4. Վարչապետի աշխատակազմի իրավաբանական վարչություն

	14.10.2022թ.

	5. 
	N 02/16.20/33765-2022

	1. Նախագծի մայր որոշման նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել նշված որոշումը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, իսկ նույն օրենքի 1-ին հոդվածի 2-րդ մասի համաձայն՝ ենթաօրենսդրական նորմատիվ իրավական ակտերին վերաբերող օրենսդրական տեխնիկայի, նորմատիվ իրավական ակտի կառուցվածքի (…) վերաբերյալ դրույթների գործողությունը տարածվում է անհատական և ներքին իրավական ակտերի վրա (…): Հետևաբար՝ մայր որոշումը չի կարող փոփոխվել՝ մինչև այն համապատասխան լիազորող նորմով ապահովելը։
	Ընդունվել է։

	2. Նախագծի 1-ին կետի 1-ին ենթակետով առաջարկվում է փոփոխել համայնքների և ՀՀ էկոնոմիկայի նախարարության միջև աջակցության և մոնիթորինգի իրականացման համար նախատեսված գումարների տրամադրման պայմանագրի կնքումը ապահովելու՝ մարզպետների համար նախատեսված և արդեն իսկ լրացած ժամկետը, ինչը հակասում է ՀՀ կառավարության 2021 թվականի փետրվարի 25-ի N 252-Լ որոշմամբ հաստատված ՀՀ կառավարության աշխատակարգի 124-րդ կետին, որի համաձայն՝ իրավական ակտերով պետական և տեղական ինքնակառավարման մարմինների համար սահմանված Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:
	Մասամբ է ընդունվել։
Սույն թվականի սեպտեմբերի 13-ից ՀՀ Սյունիքի, Վայոց ձորի և Գեղարքունիքի մարզերում սահմանային ռազմական գործողություններով պայմանավորված իրավիճակը խոչընդոտել է ՀՀ կառավարության 2022 թվականի N 1313-Լ որոշմամբ սահմանված ժամկետում (մինչև 2022 թվականի սեպտեմբերի 15-ը) մարզպետարաններին կատարել սույն որոշմամբ տրված հանձնարարականը, որի արդյունքում էլ անհրաժեշտություն է առաջացել երկարացնելու համայնքների և Էկոնոմիկայի նախարարության միջև պայմանագրերի կնքման համար սահմանված ժամկետները։ Ընդ որում, սահմանված ժամկետը լրանալուց ողջամիտ ժամկետ առաջ հնարավոր չէր կանխատեսել սեպտեմբերի 13-ի սահմանային ռազմական գործողությունները։ Ժամկետը չերկարացնելու դեպքում վերոնշյալ մարզերի մի շարք համայնքներ հնարավորություն չեն ունենա մասնակցել պետական աջակցության ծրագրին, ինչն էլ կհանգեցնի ցորենի ինքնաբավության ապահովման լուրջ խնդրի՝ հաշվի առնելով, որ Գեղարքունիքի և Սյունիքի մարզերը էական տեսակարար կշիռ ունեն աշնանացան ցորենի ցանքատարածությունների շրջանակում։ Հավելենք նաև, որ առկա են Սյունիքի և Գեղարքունիքի մարզպետարանների գրությունները, առ այն, որ պայմանագրերի կնքման, ինչպես նաև տնտեսավարողների կողմից ցանքի կատարման  գործընթացը ռազմական գործողությունների և բնակլիմայական պայմանների պատճառով սահմանված ժամկետում հնարավոր չի եղել կազմակերպել, և անհրաժեշտ է այն երկարացնել։ 
Միաժամանակ, Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշման 124-րդ կետը վերաբերում է վարչապետի և փոխվարչապետի հանձնարարականներին և ներառված է համապատասխան գլխում։

	3. Նախագծի 2-րդ կետով հետադարձ ուժ է տրվում նախագծի կարգավորումներին՝ որոշման գործողությունը տարածելով 2022 թվականի օգոստոսի 24-ից հետո ծագած հարաբերությունների վրա, սակայն նախագծից և նախագծի հիմնավորումից պարզ չէ նման կարգավորում նախատեսելու անհրաժեշտությունը։
	Ընդունվել է։





